
«Айыл чарбасынын 
өндүрүмдүүлүгүн жана тамак-
ашты жакшыртуу» долбоору 
ийгиликтүү аяктап, жыйынтык-
тоочу семинар болуп өттү.

Семинардын максаты: 
Түштүк региондо өз ара жар-

дамдашуу топторуна (ӨЖТ) колдоо 
көрсөтүү максатында туура тамак-
танууга багытталган 3 жыл аралы-
гында жашылча өстүрүүдөгү окуу-
лардын, алдыңкы тажрыйбалардын 
жана талаа күндөрдүн жыйынтык-
тары боюнча маалымат берүү жана 
долбоорду жыйынтыктоо. 

Мында Суу ресурстары боюнча 
мамлекеттик агенттигинин 3-ком-
понентинин координатору Апасов 
Рысбек Туңгучбаевич сөз алып, 
долбоордун максаттарын, анда-
гы жетишкендиктерин жалпылап 
айтып кетти: "Долбоордун макса-
ты, элет жериндеги тургундардын 
толук кандуу тамактануусун жак-
шыртуу үчүн айыл чарбасынын 
өндүрүмдүүлүгүн жана азык-түлүк 
коопсуздугун жакшыртуу болуп са-
налат.

Долбоордо 3 компонент 
камтылган: 

1.Ирригациялык жана дренаж-
дык инфраструктураларды ка-
лыбына келтирүү жана модер-
низациялоо;

2.Айыл чарба өсүмдүктөрүн 
өстүрүү боюнча кеңеш берүү 
кызматтары;

3.Азыктануунун сапатын жогору-
латуу боюнча иш-чаралар.

Бул уникалдуу долбоор: 
Себеби СПАлар суу пайдала-

нуучуларды суу менен камсызда-
са, ал эми үй-бүлөлөрдө аялдар-
дан түзүлгөн өз ара жардамдашуу 
топтору чакан огороддорунда жа-
шылчалардын 7 түрүн өстүрүп, та-
мактануусун жакшыртып жатышат. 
Натыйжада аз кандуулуктун ал-

дын алуу боюнча жакшы шарттар 
түзүлдү.

ЖА АККнын долбоор боюнча 
координатору Казбеков Эгемберди 
Кочкорович, долбоордо аткарылган 
жумуштарды презентациялап бер-
ди. Өзгөчө, жашылчаларды өстүрүү 
боюнча 15 түр китепчелер жарык 
көрүп, өз ара жардамдашуу топто-
рунун мүчөлөрүнө тапшырылган-
дыгы болду. Үй-бүлөлөр чакан жа-
шылча бакчаларына өз колу менен 
коопсуз жашылчаларды өстүрүп, 
тамактануусун жакшыртты. Жа-
шылчалардын сапаттуу үрөндөрүн 
алып, чакан аянттан көп түшүм ал-
ган аялдар аябай кубангандыгын 
белгиледи. 

Өнүктүрүү Демилгелеринин 
Агенттиги Коомдук Фондунун (ОФ 
АИР) Ош облустук координатору 
Абдрахманова Бүсайра аткарылган 
жумуштар, алгач аялдарды моби-
лизациялап, топторго бириктирүүдө 
кыйынчылыктар болгондугун, кий-
инчерээк тамчылатып сугаруу си-
стемалар, парник жабдыктары, 
мөмө-жемиштерди кургатуу боюнча 
күнөстүү кургаткычтар таркатылган 
соң, топтон сырткаркы аялдар да 
өтө кызыгып калгандыгын презен-
тациялап берди.

Эскерте кетсек: 
Долбоор алкагында жалпы 

түштүк региону боюнча 4500 фер-
мерлерди камтыган өз ара жар-
дамдашуу топтору түзүлгөн. Аларга 
жашылчаларды өстүрүүнүн агро-
техникасы, зыянкеч, илдеттери ме-
нен күрөшүүнүн элдик ыкмалары, 
жашылчаларды өстүрүүдө органи-
калык жер семирткичтерди колдо-
нуу, үй шартында жашылчаларды 

коопсуз консервалоо боюнча тео-
риялык-практикалык тренингдер-
ден өтүштү. Тажрыйба алмашуу 
жана талаа күндөрү өткөрүлүп, 
натыйжада көпчүлүк элдин кызы-
гуусун арттырды. Эмдиги жылы өз 
жашылча бакчамда органикалык 
жол менен жашылча өстүрүп, үй-
бүлөмдүн тамактануусун жакшыр-
там деген адамдардын саны өстү.

СПАлардын жетекчилери, айыл 
өкмөт башчылары жана орун ба-
сарлары, өз ара жардамдашуу топ-
торунун актвисттери сунуштарын 
айтышты. Дыйкандар чыгаша, ки-
решени эсептөөнү үйрөнүштү. Жа-
шылчалардын даамы базардагыга 
караганда өзгөчө даамдуу, натурал-
дуу. Азык-түлүктөрүн сатып же-
генден сырткары 50 миңден ашык 
пайда көрдүм деп, ыраазычылык 
билдирген үй-бүлөлөр да болду.

Семинардын аягында долбо-
ордун ийгиликтүү аткарылышына 
өзгөчө салым кошкон консультант-
тарга Жалал-Абад АКК тарабынан 
ыраазычылык каттар тапшырылды.

Долбоор Жалал-Абад, Ош жана 
Баткен облустарында жүзөгө ашты. 

Мөөнөтү: 2018-2020-жж.
Семинар санитардык-эпиде-

миологиялык эрежелерди сактоо 
менен өттү. Долбоор Суу ресурста-
ры боюнча мамлекеттик агенттиги, 
Жалал-Абад регионалдык Айыл-
дык консультациялык кызматы (ЖА 
АКК), Өнүктүрүү Демилгелеринин 
Агенттиги Коомдук Фонду (ОФ АИР) 
менен биргеликте жүзөгө ашырыл-
ды.

Семинарды Жалал-Абад регио-
налдык Айылдык консультациялык 
кызматы өткөрдү.

ЖЫЙЫНТЫКТООЧУ
 СЕМИНАР –

УНИКАЛДУУ ДОЛБООР

Фермерлерге өтүлгөн тренингдерде жашылча-
лардын 7 түрү боюнча китепчелер берилди.

2018-ж. – 2328 фермерге-16296 даана.
2019-ж. – 1395 фермерге-9765 даана.
2020-ж. – 777 фермерге- 5439 даана берилди.
Жалпы – 4500 фермерге- 31500 даана китепче-

лер даярдалып, таркатылды.

3 жыл ичинде 250 өз ара жардамдашуу 
(ӨЖТ) түзүлүп, 4500 фермер камтылды.

2018-ж. – 116 ӨЖТ - 2328 фермер
2019-ж. – 76 ӨЖТ - 1395 фермер
2020-ж. – 41 ӨЖТ түзүлүп - 777 фермер 

камтылган.
Жалпы: – 13989 тренинг өтүлгөн.

Жалпы долбоор менен иштешип, билим алган фермерлердин
 70%нын тамак-ашы жакшырды, билими жогорулады.

АЙЫЛ ЧАРБАСЫНЫН
ӨНДҮРҮМДҮҮЛҮГҮН ЖАНА ТАМАК-АШТЫ

ЖАКШЫРТУУ ДОЛБООРУ

Сибирь 
кулгунасы

Ылаңдаган малдардан 
бөлүнүп чыккан экскреттерде 
көп сандагы бациллалар болот, 
кычкылтектин катышуусу менен 
алар 15-42С температурада спо-
раларды пайда кылышат. 
Сибир жарасынын спора-

лары менен булганган топурак-
тар ж.б. объектилер узак уба-
кытка чейин оорунун козгогучун 
өткөрүүчү фактор болуп сана-
лат. 

  
Сибир кулгунасы боюнча 

Кыргызстандагы абал
Республикада сибир жара-

сынын 1235 чордону бар. Булар-
дын ичинен 438нин тегереги кар-
малып тосулган деп катталган. 
511 цементтелген жана 457не 
белгилер коюлган. 532 чордон-
дун гана так орду белгилүү болуп 
катталган. 
Ветеринардык адистерге 

кошумча кыйынчылыкты чордо-
ну катталбаган жайкы жайытта-
гы учурлар туудурат.

Оорунун көпчүлүк чордон-
дору (83%) Чүй облусунда жана 
Ош менен Жалал-Абад облуста-
рында жайгашкан.

Кыргызстандагы малдардын 
сибир жарасын көзөмөлдөө 

боюнча стратегиясы
Сибир жарасынын ар 

бир чыккан учуру РМВБ жана 
жергиликтүү бийлик органда-
рында, андан соң облустук жана 
республикалык ветеринардык 
жана медициналык кызмат тара-
бынан каттоого алынат. 
Контакт болгон малдарды 

2 топко бөлүшөт: ылаңдагандар 
жана ылаңга шектүүлөр деп. 
Температурасы жогору болгон 
малдарды антибиотиктер менен 
дарылашат, ал эми шектүү мал-
дарды вакцинациялайт жана 3 
күн катары менен күнүнө 2 жолу-
дан текшерип турушат. 
Бул малдарга кырдаалга 

жараша антибиотиктер колдону-
лат.
Булганган топуракты де-

зинфекциялашат, ал эми бул-
ганган материалдар, малдын 

өлүгү өрттөлүп терең көмүлөт. 
Малдарга, этке жана сүт азык-
тарына карантин коюлат жана 
элдерге мындай жерге жүйөлүү 
себеби жок келүүсүнө тыюу са-
лынат.

Стратегиянын 
элементтери

Багыттуу эмдөө үчүн, корку-
нучтуу зонаны аныктоо.
Коркунучтуу зоналарда жыл 

сайын ооруну кабылдоочу 
малдарды милдеттүү вакцина-
циялоо. 
Көзөмөлдөөнү жакшыртуу.
Өлүктөрдү коопсуз жок кылуу-

га көмөктөшүү.
Коомдук маалымдуулукту жо-

горулатуу.
Сектор аралык натыйжалуу 

кызматташуу.

Малдарды вакцинациялоо 
жана дарылоого байланыш-

кан ыкчам иш-чаралар
РМВБ, ЖК, АДК, жеке вете-

ринарлар жана малдын ээлери 
менен тыгыз байланышта болуп 
иш алып барат. 
Сибир кулгунасына каршы 

вакцина малдын моюнуна тери 
астына сайылат. Мал эмделген-
ден кийин 42 күнгө чейин аны со-
юга болбойт. Малдарды шектүү 
жайыттарга чыгаардан 2-4 жума 
мурун эмдөө керек.
Эгер мал эмделгенге чей-

ин же эмделгенден кийин, 7-10 
күн аралыгында антибиотик 
менен дарыланбаса сибир жа-
расына каршы эмделген малда 
6-12 айга чейин иммунитет сак-
талып, оорунун жугушунан сак-
тай алат. 
Азыркы мезгилде Кыр-

гызстанда сибир кулгунасы-
на каршы Россиянын Штамм 
55-VNIIVVM вакцинасы колдону-
лууда. Бодо малдар толук доза 
менен, ал эми майда малдар жа-
рым доза менен эмделет. 

Эгемберди КАЗБЕКОВ,
ЖА АККнын мал чарбасы 

боюнча облустук эксперт-
адиси

Эчки сүтү - бул дүйнөдөгү эң 
белгилүү, пайдалуу сүт азыгы. 
Дүйнөлүк элдердин 65% эчкинин 
сүтүн өз жашоосунда кеңири кол-
донот. Мындай популярдуулуктун 
бир нече себептери бар...

ЭЧКИ СҮТҮ БУЛ:
Оңой сиңирилет;
Аллергендүүлүгү төмөн;
Щелочтуулугу жогору;
Табийгый гемоген;
Табияттын эң сонун 
    азыктарынын бири!

Эчки сүтүнүн азыктануу 
факторлору:

Калориясы – 168 ккал.
Белок – 10,9 гр.

Углеводдор – 11 г.
Натрий– 12 г.
Канттар– 11 г.
Каныккан май– 6,5 гр.
Кальций– 33 гр.

Ошондой эле анын курамын-
да магний, А витамини, В жана С, 
калий, углеводдор, жез, цинк ж.б. 
заттар бар.

СИҢИРҮҮГӨ ОҢОЙ АЗЫК:
Эчкинин сүтүндөгү май 

түйүлдүктөрү кичинекей бол-
гондуктан сиңимдүү. Эчкинин 
сүтүнүн 2%ы гана биздин ашка-
занга жеткенге чейин быштакка 
айланат. 

Эчкинин сүтү 
пайдалуу

Сибир кулгунасы - курч өтүүчү бак-
терия козгогон үй жана жапайы жаныбар-
лардын, адамдардын жугуштуу оорусу. 
Жаныбарлар бул ылаңга сибир жарасынын 
споралары менен булганган чөп же башка 
тоюттарды жеп чалдыгышат.

Акыркы кездерде мал чар-
ба тармагындагы ветеринардык 
адистердин жетишсиздиги, жеке 
менчик чарбакердин короосун-
дагы малы ар кандай ылаңдарга 
учурап, аны дарылоонун жолун 
билбегендиктен, бөөдө чыгымга 
учураган жагдайлар арбып бара-
тат. Андыктан «Адистин кеңеши» 
рубрикабыздан фермерлерге бир 
катар өз кеңештерибизди берип 
турууну улантабыз. Бул ирет төл 
убагында кой арасында кездешип 
калчу чөп түшпөстүктүн себептери 
жана анын алдын алуу чаралары 
тууралуу кеп салабыз.

Чөп түшпөстүк жана анын 
алдын алуу

Чөп түшпөстүк кой 
төлдөгөндөн кийин 2-4 сааттын 
ичинде чөбү өзү бөлүнүшү керек. 
Эгерде ал жатындан белгилүү 
бир мөөнөттө бөлүнүп түшпөсө, 
аны патологиялык процесс ката-
ры эсептеп, ага жардам көрсөтүү 
керек.

Себептери.
Койдун төлү начар болгон-

дуктан, ошондой эле жатындын 
ичинде сезгенүү процессинин не-
гизинде анын чел кабыктары жана 
тондун бириккен жери ажыраба-

гандыктан, төлдөгөндө чөбү 
кармалып калышы мүмкүн. 
Мындай абалга ар түрдүү 
бала салдыруучу жугуш-
туу ылаңдар, ошондой эле 
бооз койлорду туура тоют-
тандырбай, алардын арык, 
начар болушу себепкер бо-
лот.

Белгиси. 
Жыныс органдарынан чөптүн 

жарым-жартылайы салаңдап ту-
рат. Кээде сыртынан көрүнбөй 
калган учурлар да болот. Чөп 
бөлүнбөгөн учурда ал жатындын 
ичинде чирий баштайт. Ушул мез-
гилде койдун жалпы абалы начар-
лап, жем, чөп жебей калат, темпе-
ратурасы көтөрүлөт.

Алдын алуу жана дарылоо 
жолдору

Бооз койлор өзгөчө 
төлдөөрүнө 1,5-2 ай калганда 
сиңимдүү тоют менен камсыз кы-
лынып, таза, жылуу жайга багылы-
шы керек. Туугандан кийин жылуу, 

кургак бөлмөгө которуп, козусун 
жалатып, аларга жылуу туздуу суу 
берүү (бир чака сууга 10-15 грамм 
туз) сунушталат. 2-3 саатка чей-
ин чөбү түшпөгөн койлорго 50-60 
грамм кантты жылуу сууга эритип, 
ичирет. Толгоосун күчөтүү үчүн 0,1 
пайыздуу прозериндин эритме-
син теринин алдына 2 миллилитр 
куят. Чөбү түшпөгөн койлорго 100-
150 миллилитр сууга эритилип, 
2,3-3 грамм магний хлорид ичирүү 
сунушталат. Эгерде айтылган да-
рылар бир суткага чейин жардам 
бербесе, аны кол менен бөлүп 
чыгат. 

Бул максатта сырткы жыныс 
органдары, чыгып турган чөбү 
дезинфекциялоочу эритмелер 
менен туулгандан кийин бурап, 

толгоосу келип, күчөнгөндө кыл-
даттык менен сүйөп, тартып алуу 
керек.

Даярдаган: 
Эгемберди КАЗБЕКОВ,

ЖА АККнын мал чарбасы 
боюнча облустук 

эксперт-адиси

Адистин 
кеңеши

Бул уйдун сүтүнө караган-
да алда канча жакшы. Эчкинин 
сүтү 20 мүнөт ичинде оңой сиңет. 
Көпчүлүк адамдарда  башка азык-
тарда лактозанын көп болушунан 
улам сиңирүү көйгөйү бар, ошон-
дой эле аллергияга жакын. Ал 
эми эчкинин сүтүнүн курамында 
лактозанын курамы төмөн жана 
аллергиясы жок.

БАЛДАР ҮЧҮН:
Эчкинин сүтү эненин сүтүнөн 

кийинки эле орунда турат. Эгерде 
балага эчкинин сүтүн берип турса, 
баланын иммунитети жогору жана 
аллергиясы аз болот.

Балдар түнкүсүн көбүрөөк 
жана жетиштүү укташат.

Холестеринди төмөндөтөт 
жана кальций көп:

Эчкинин сүтүндө 327 мил-
лиграмм кальций бар, бул ор-
ганизмге жетиштүү деңгээлде. 
Курамында 30-35% май кислота-
лары бар, алар организмде энер-
гияны көтөрөт. Чындыгында бул 
май кислоталары холестеринди 
төмөндөтүүгө жардам берет жана 
жүрөк ооруларын жана ичеги-ка-
рын ооруларын дарылайт.

ЭЧКИНИН СҮТҮ
СУЛУУЛУКТА:
Керектүү триглицериддер 

жана май кислоталары терини 
нымдап, жумшак кылат. Эчкинин 
сүтүндө сүт кислотасы бар, ал 
адамдын өңүн жакшыртат, өлгөн 
тери клеткаларын кетирет жана 
териге бирдей өң берет. Көптөгөн 
косметикалардын курамына эчки-
нин сүтү кошулуп жасалат.

Алмаш АЛИШЕРОВА
«Тоолуу Агро-Экосистема-

ларда азыктанууну жакшыр-
туу» долбоорунун Айылда 

Кызмат Көрсөтүүчүсү

Урматтуу окурман! Чакан долбоор жазып, 
эчки алдым. Айылда топ түзүп, туура та-
мактануу боюнча аялдарга сабак өттүм. 

Эчким эгиз тууп Бэмби жана Барби деп атадык. 
Эчкинин сүтүнүн жагымдуулугу боюнча төмөндө 
сиздер менен бөлүшүүнү туура көрдүм.

лот.

Белгиси. 

кеңеши

Бордоо үчүн короо-сарай-
лардын зоогигиеналык 

талаптары
Бордоо – тез жана күчтүү 

тоюттандырууну камсыз кылуу 
менен салмагын жогорулатып, 
семиртип, кошумча пайда алуу. 
Бордоонун убактысы малдын 
породасына, ден соолугуна, се-
миздигине, жашына жана жыны-
сына жараша болот.

Практика көрсөткөндөй, бор-
доонун мезгили анын жашына 
түздөн-түз көз каранды. Карыган 
малдар – 3-5 ай, бир жаштагы-
лары (12 айлык) – 7-9 ай, 1,5-2 
жаштагылары – 4-5 ай бордоого 
коюлат.

Бордоо – интенсивдүү 
методдо 18-20 айлык бука-
ларды багуу менен тирүүлөй 
салмагын 450-500 кг жеткирүү, 
же болбосо 8-9 тоют бирдиги 1 
кг кошумча салмак алуу үчүн ке-
ректейт. 

Аргасыздан бордоо–
фермердик чарбаларда 
өндүрүмдүүлүгүн жоготкон уй-
кунаажындар жана букачарлар 
үчүн пайдаланылат. Себеби, 
бул малдардан кошумча салмак 
алып, үй-бүлөлүк кирешени жо-
горулатуу максатында колдону-
лат.

Жайытта айдап багуу 
(нагул).

Ири мүйүздүү малдар мал-
чарбасында жогорку даражада 
же болбосо 60% дүң киреше 
берүүчү тамак-азыктары катары 
бааланып келген. 

Ири мүйүздүү малдардын 
баш саны өскөн менен андан 
алынуучу азык-түлүк (сүт, эт) 
жылдан-жылга төмөндөп бара 
жатат. Бүгүнкү күндүн талабы 
жеке, чакан фермердик чарба-
лар ири мүйүздүү малдарды 
багууга жалпы пландуу иш-
чараларды туура кабыл алуусу 
зарыл. Фермердик чарбалар-
дын шартына ылайык 180 күн 
(кыштоо мезгили, 180 күн жайкы 
жайытты колдонуу) туура пай-
далануу фермер үчүн чоң пайда 
алып келиши күтүлөт. 

Биздин шартка ылайык жай-
кы жайлоо жайытын май айынан 
август айына чейин «сентябрь-
октябрь» айларында күздүк же 
болбосо жакынкы жайыттар-
ды багуу менен пайдаланып 
келүүдө. 

Фермердик чарбаларда ири 
мүйүздүү малдарды анын ичи-
нен саан уйларды жайытка чы-
гарбай эле багып сааган болгон-
до сүт да, эт да көп өндүрүлүп, 
асылдандыруу иш-чаралары та-
лаптагыдай жүргүзүлүп турмак.

Ири мүйүздүү 
малдарды бордоо

КОРОО-САРАЙЛАРДЫ КООПСУЗДАНДЫ-
РУУ (ДЕЗИНФЕКЦИЯЛОО).

Дезинфекция үчкө бөлүнөт:
 алдын ала жүргүзүлүүчү 
    (профилактическая);
 учурунда жүргүзүлүүчү (текущая);
 жыйынтыктоочу (заключительная).

Алдын ала жүргүзүлүүчү дезин-
фекция (профилактическая) - бардык мал 
кармалган жайларда 1 жылда эки жолу 
(жазда, күздө) жүргүзүлөт.

Короо сарайды алдын ала (механи-
ческая очистка) механикалык тазалоодон 
кийин, 10-20% жаңы өчүрүлгөн акиташтын 
эритмеси жана ысык күлдүн эритмеси, 5% 
нафтализол жана башка дезинфекциялоо-
чу аралашмаларды 1 литр эритмени 1 м кв 
аянтка эсеп кылып чачат. 
Учурунда жүргүзүлүүчү (текущая) - 

жугуштуу ылаң чыкканда 1 литр аралашма-
ны 1 м кв аянтка чачып колдонот.
Жыйынтыктоочу дезинфекция 

(заключительная) – карантин (чектөө) 
бүтөөрдүн алдында жүргүзүлөт.

ДЕЗИНФЕКЦИЯГА КОЛДОНУУЧУ
КЭЭ БИР МАТЕРИАЛДАРДЫ ДАЯРДОО 

ЫКМАЛАРЫ.
Жаңы өчүрүлгөн акиташтан 20 пайыз-

дуу аралашма даярдоо үчүн:
1 кг өчүрүлбөгөн акиташка, акырын-

дык менен 1 литр суу куюп, өчүрүп, 
андан кийин 4 литр суу кошуп, аралаш-
маны даярдайт.
10 пайыздуу аралашма даярдоо үчүн: 

1 кг өчүрүлбөгөн акиташка, 1 литр суу 
өчүрүш үчүн, андан кийин 9 литр сууну 
кошуп, аралашманы даярдайт.
Күлдүн аралашмасы 
   (Зольная щелочь). 

1 пайыздуу күлдүн аралашмасын да-
ярдоо үчүн, 10 литр сууга, 3 кг күл кошот. 
Аны даярдоо үчүн алдын ала сууну кайна-
тып алат, андан кийин керектүү санда күлдү 
кошот, 1 саат кайнагандан кийин, тундуруп 

алып сүзүп алат да, ысык боюнча алдын 
ала дезинфекцияга колдонот.

Дезинфекцияга колдонулуучу 
ветеринардык препараттар:
Каустика содасы
Формалин
Креолин
Неоцидол ж.б. тиешелүү 
   инструкциянын негизинде колдонулат.

ДЕЗИНСЕКЦИЯ
Курт-кумурскаларды, кенелерди жок кы-

луу үчүн жүргүзүлөт.
Негизинен түтүн шашкасы (дымовой), 

12,5-25% дуст жана ар кандай аэрозолдор 
колдонулат.

ДЕРАТИЗАЦИЯ
Кемирүүчүлөр менен күрөшүү (келемиш, 

чычкан ж.б.). Негизинен санэпидемстанция-
нын адистери тарабынан жүргүзүлөт.

Фермерлер үчүн баалуу сунуш – ар 
бир үй бүлө дезинфекция эмне үчүн керек-
тигин жана аны бир жылда эки жолу (жаз, 
күз) кээ бир учурларда атайын дагы жаса-
ларын билүүсү зарыл. Адам баласынын 
жашоосундагы коопсуздукту эске алып үй 
бүлөлөр үчүн короо сарай – кампалар үчүн 
20 пайыздуу акиташ колдонууга болот. Ал 
эми химикаттар (рацидол, неоцидол, аэро-
золдор, түтүн шашкасын (дымовая шашка) 
жана башка заттарды колдонууда атайын 
кийим керек, аны адистер жүргүзүүсү за-
рыл. Өз алдынча пайдаланууга тыюу салы-
нат!

Эгемберди КАЗБЕКОВ,
ЖА АККнын мал чарбасы боюнча 

облустук эксперт-адиси

Кыштоого 
даярдык

БИР КҮНДҮК РАЦИОН
№ Тоюттун 

түрлөрү
Бир баш үчүн 
берилген кг

Тоют 
бирдиги

Сиңимдүү 
протеин

Кант 
(гр)

Кальций 
(гр)

Фосфор 
(гр)

Каротин 
(мг)

1 Талаа 
чөбү 5 2 175 240 27,5 5 75

2 Буудай 
саман 5 1 40 20 17 2 10

3 Пахта 
күнжара 7 8,19 2233 553 19,6 65,8 7

4 Буудай 
кебек 2 0,9 194 94 4 19,2 5,2

5 Туз 0,005
6 Баары 12 2642 907 68,1 92 97,2

300 кгдык бодо мал 70 күндүн ичинде 450 кг га чейин семирет.

 Бирок фермердик чарбалар-
дын жер үлүштөрү аз болгон-
дуктан, азыркы шартта бардык 
фермерлер жайытты колдонуп 
келүүдө. Негизги айыл чарба 
ресурстарын пайдаланып, бол-
гон жана мал чарбасынан арзан 
продукция өндүрүү каражатта-
рынын бири жайлоо болуп са-
налат. 

Фермерлер малдарды жазгы 
жайлоо жайытка айдоонун ал-
дында бардык зооветеринардык 
талаптарды толук аткаруу ме-
нен коштолуп жайлоого даярдоо 
керек.

1) Фермердин мүмкүнчүлүгү-
нө жараша мал жашына жыны-
сына карап жайытка жайгашты-
рылат. 

2) Март, апрель айларында 
– жугуштуу (сибирь кулгунасы, 
шарп, кара сан) ооруларына 
каршы толук эмдөөдөн өткөрүү.

3) Бруцеллёз оорусунан сак-

тануу максатында кан тапшы-
рылып, (саан уйлар, асыл-тукум 
букалар) изилденип, таза мал-
дын башы жайлоого айдалууга 
болот. 

4) Бардык ири мүйүздүү мал-
дар туберкулёз оорусунан сак-
тануу үчүн жазында толук тубер-
кулинизация болушу керек. 

5) Малдардын ички фасцио-
лез, диктиокаулез, ичеги курт-
тарына каршы дарылануусу за-
рыл.

Жогорудагы иш-чаралар то-
лук аткарылгандан кийин ден 
соолугу таза малдарды жашына 
жана жынысына жараша өзүнчө 
топко (гурт) бөлүп, жайлоонун 
шартына жараша жайгаштыруу 
керек. 

Бордоонун кайсы түрү бол-
босун негизги көрсөткүч бордол-
гон малды базарда же сойдуруу 
жолу менен эттүүлүгүн аныктоо 
эң биринчи талап.

Тирүүлөй салмагы – бор-
доого чейинки малдын салмагы.

Союлган таза эт – туштун 
салмагы – башы, териси, бут-
тары жана ички органдарынан 
сырткары.

Союлгандагы эттин чы-
гышы – тирүүлөй салмактан 
союлган таза эттин карым кат-
нашы процент менен. Малдын 
эттүүлүгүнө, семиздигине, по-
родасына, жашына жараша 
40-62%ге чейин өзгөрүп турат. 
Илим далилдегендей жаш мал-
дардын этинде чоң малдарга 
салыштырганда суунун өлчөмү 
көбүрөөк болот. Ошондуктан 
фермерлерге 2-3 жаштагы мал-
дарды бордоо сунушталат. 

Бордоо мезгилинде фермер-
дин бордоо режими же болбосо 
канча жолу (кратность) тоюттан-
дыруу графигин бузбай сактоо 
зарыл экендиги белгиленет.

Албетте, адам баласы өзүбүзгө 
кандай шарттарды жаратсак, мал-
жандыктарга деле ошондой жагым-

дуу шарттарды түзүп беришибиз шарт. 
Себеби, корообуздагы мал-жандыктар менен 
өзүбүз, балдарыбыз дайыма тикеден-тике 
катышта болуп турушат. Алардын ден 
соолугуна кам көрүү, өзүбүздүн ден соолугу-
бузга кам көрүү экендигин унутпайлы. Ан-
дыктан короо сарайларды дезинцекциялоо 
туурасында сөз кылмакчыбыз.

Авазкан ЖА АКК менен «Туура 
тамактануу» долбоору алкагында 
иштешип, көп ийгиликтерге жетишти. 
2 уул, 2 кыздын энеси, 10 неберенин 
чоң энеси. Авазкандын жашылча бак-
часын көргөн адам суктанбай тура 
албайт. Жашылча бакчасы көргөн 
көздүн жоосун алат. Жашылча бак-
часына бир даана отоо чөп чыгарбай 
карайт. Качан барсаң Авазкан жа-
шылча бакчасынын ичинде, же отоп, 
же чаап, же түшүмүн терип жүргөн 
болот. Гүлдөрдү да жакшы көрүп 
өстүрөт.

Ал «Туура тамак-
тануу» долбоору ме-
нен иштешип, анын 
тренингдерине ка-
тышып, билимимди 
арттырдым. Жашыл-
чаларды химикатсыз, 
таза органикалык 
жер семирткичтер 
менен өстүрүүнү, үй-
бүлөбүздү таза жа-
шылча менен камсыз 
кылууну, туура жана 
пайдалуу тамакта-
нуу деген эмне экендигин түшүнүп 
жеттим. Туура тамактанууда алгач 
өздүк санитардык-гигиеналык эреже-
лерге көңүл буруу керектигин, туура 
тамактануу-да тазалык негизги ролду 
аткара тургандыгын түшүндүм. Бир 
күндө канча маал тамактануу керек, 
эмнелерди жеген пайдалуу, көгөрүп 

«Жалал-Абад облусунун Ноокен жана Ала-Бука райондорундагы туура тамактанууну жөнгө салуу үчүн жергиликтүү 
азык-түлүктөрдү өндүрүү системасын колдоо» долбоору

кеткен тамактардын зыяндуулугу, туз, шириндик-
тин бир күндүк өлчөмү, ботулизм оорусу боюнча 
кеңири маалыматтар алдым» - дейт. 

Авазкан бардык тренингдерден калбай 
активдүү катышып келди. Долбоор алкагында 
берилген кулпунай жана малинаны жакшы карап, 

Иштерман 
айым Авазкан

Максаты: Үй шартында инкуба-
тордон жөжө чыгарып, таза жумуртка 
жана диетикалык тооктун эти менен 
топтун мүчөлөрүн камсыздоо. Кооп-
суз тамак-аш өндүрүү, туура тамак-
тануу аркылуу бакубат, ден соолукта 
жашоого кам көрүү.

Сары-Дөбө айылында “Тоок ба-
гуу» боюнча чакан топ түзүлгөн. 
Бул топто 16 аял, 5 эркек бар. Топ 
мүчөлөрү тренингдерге активдүү 
катышып, туура тамактануу боюн-
ча өздөрүнө көптөгөн маалыматтарды 
алышты. Долбоор алкагында чакан дол-
боорду колдоо катары үй шартында жөжө 
чыгаруучу инкубатор алынган. Инкуба-
тордун сыйымдуулугу бир салганда 400гө 
жакын жумуртка салынат. 

Топтун мүчөлөрү кеңешип, өздөрү 
ортодон акча чыгарып, дагы кошумча 2 
инкубатор сатып алышты. Март айынан 
бери, жалпы 5566 жумуртка салышты ан-
дан 4400 (80%) жөжө чыгарып, топтун ар 
бир мүчөсү короосунда тоок өстүрө баш-
ташты. Айыл тургундары да эт багытын-
да, жумуртка багытында деп өздөрү каа-
лаган породадагы тооктун жумурткасын 
алып келип, жөжө чыгартып, тоок багууга 
өтүштү.

Эксперимент катары Бишкектен 
бөдөнөнүн да жумурткасын алып келип 
чыгарып көрүштү. Бөдөнөнүн жумурткасы 

18 күндө чыгып, балапандары да тың бо-
лот экен. Инкубаторго салган 180 жумурт-
канын 90% пайызы балапан болуп чыкты.

Туура тамактануунун принциптерин 
жана тоок багуу боюнча тренингдерди 
өткөрүп, топтун мүчөлөрү керектүү маа-
лымат менен камсыздалды. Алар алган 
билимдерин колдонуп, инкубатордон 
чыгарып алган жөжөлөрдү өлтүрбөй, 
чоңойтуп жатышат.

Топтун мүчөлөрү өздөрүнөн артканын 
сатып, туура тамактануунун принципте-
ринин негизинде үй-бүлөсүнө керектүү 
азыктарды түркүндөштүрүп сатып алууга 
мүмкүнчүлүктөрдү түзүп алышты. Тре-
нингден жана МААН платформасынан 
алган ар кандай рецептерди колдонуп, 
үй-бүлөсүнө тамактын түрлөрүн жасап 
берүүгө өтүштү.

Жалпы 3 инкубатордон тооктун, бөдө-
нөнүн 5566 жөжө, балапан чыгарып алышты.

Өздөрүнөн ашканын са-
тып, ортолук фондго 50 000 сом 
түшүрүштү. Натыйжасы кошумча 
алган 2 инкубаторго кетирген кара-
жатты төлөп алышты.

Түп районунун Сары-Дөбө 
айылындагы мындай саамалык 
райондун жетекчилигине да же-
тип, топтун мүчөлөрү менен май 
айында жолугушту. Алар башка 
айылдарга да жайылтууну сунуш 
кылышкан. Топтун мүчөсү Абдыл-
даев Азамат Ысык-Көл өнүктүрүү 
фондуна долбоор жазып, 1 000 
000 сомдук долбоор колдоого алы-
нып, ишке ашыруу алдында турат.

"Тамактанууну жакшыртууга 
багытталган айыл чар-
басы" долбоорунун ал-
кагындагы “Үй шартын-
да жөжө чыгаруу” чакан 
долбоорунун көчүрмөсү 
катары Түп районунун 

айылдарында фермердик топторго:
а) туура тамактануу боюнча тренинг-

дерди өткөрүү; 
б) үй шартында жөжө чыгаруучу инку-

батор алууну колдоо;
в) тооккана салууга бир жылдык кани-

кул менен фермерлерге пайызсыз кредит 
берүү боюнча маселелер планга кирги-
зилди.

Мындай саамалыкты райондун же-
текчилиги жана Айыл өкмөт башчылары 
да колдоого алып, фермердик топторду 
түзүү, маалымат таратуу боюнча жооп-
керчиликти өздөрүнө алышып, жардам 
катары колдоолорду көрсөтүшөт.

Бүажар РАИМКУЛОВА
“Тоолуу Агро-Экосистемаларда 

Азыктанууну жакшыртуу” 
долбоорунун консультанты

Жалал-Абад об-
лусунун Ноокен райо-
нундагы Момбеков айыл 
өкмөтүнүн Чек айылы-
нын тургуну Турдалиева 
Авазкан 2018-жылдан бери 
Жалал-Абад регионалдык 
Айылдык консультация-
лык кызматы (ЖА АКК) 
менен иштешип келет. 

багып өстүрүп, жакшы түшүм алды. 
Кулпунайды Кыргыз гумат жана кык 
менен азыктандырып, күндө терген 
түшүмдү үзгүлтүксүз дептерге жазып 
турду. Анын айтымында кулпунай 
чыгымы жок, көп жумушту талап кыл-
баган өсүмдүк. Эрте жаздан кеч күзгө 
чейин бышат. Сугарып, көң салып, 
түбүн жумшартып койсоң, түшүмдү 
бере берет экен дейт. Азыркы күндө 
кулпунайдан көчөт чыгарып огоро-
дунун бош жерине отургузуп, кул-
пунайды көбөйтүп, артканын сатып 
жаткан учуру. Бир түп көчөттү 5-10 
сомдон сатып жатат. «Малинаны да 
көбөйтөйүн деп жатам, сорту башка-
ча, мөмөсү абдан чоң. Бизде мындай 
малина жок, мен көргөн эмесмин, кул-
пунайдай болуп чоң-чоң экен»-дейт.

Авазкан кыштын камын көрүп, ма-
лина, кулпунайдан компот, варенье-
лерди жаап, кышка даярдап койду. 
Ашканын сатып кошумча киреше тап-
ты. Кулпунайды алгач 130-150 сом-
дон, кийин 100 сомдон сатып, жалпы 
кулпунайдан -13 910 сом, көчөт са-
тып 3000 сом пайда көрдү. Ушундай 
талыкпаган эмгеги менен башкаларга 
үлгү болгон Авазкан айымга ийгилик-
терди гана каалайбыз!

Долбоор быйыл аяктап жатат, ал 
долбоордон алган билимдерин мын-
дан ары өркүндөтүп кетээрин белги-
леди.

Бурмакан КАЧКЫНОВА,
ЖА АККнын консультанты

Үй шартында 
жөжө чыгаруу

Нурлан кызы Адина Ай-
ылда кызмат көрсөтүүчү. Ал 
чакан долбоор жазып, сынак-
тан утуп алган жөжө чыгару-
учу инкубатор аппараттын 
акыбетин көрүүдө. Үй шартын-
да инкубатордон жөжө чыгаруу 
боюнча Ысык-Көл облусунун, 
Туп районундагы, Сары-Дөбө 
айылынын тургуну. 


